Jamoatchilik kengashini tashkil etish masalasi yuzasidan
MA’LUMOTNOMA

O‘zbekiston  Respublikasining  2018-yil ~ 12-apreldagi ~ O‘RQ-474-son
“Jamoatchilik nazorati to‘g‘risida”gi Qonuni 1-moddasiga muvofiq, mazkur Qonun
davlat organlari va muassasalari faoliyati ustidan jamoatchilik nazoratini tashkil etish
hamda amalga oshirish sohasidagi munosabatlarni tartibga soladi. Qonunda “davlat
organlari va muassasalari” iborasi keyingi o‘rinlarda “davlat organlari” deb yuritilishi
belgilangan.

O‘zbekiston Respublikasining 2023-yil 9-martdagi O‘RQ-821-son “Davlat
mulkini boshqarish to‘g‘risida”gi Qonuni 3-moddasiga ko‘ra, davlat muassasasi —
boshgaruv vazifalarini, ijtimoiy-madaniy vazifalarni yoki boshga notijorat tusdagi
vazifalarni amalga oshirish uchun davlat organi yoki tashkiloti tomonidan tashkil etilgan
hamda to‘liq yoxud gisman u tomonidan moliyalashtiriladigan tashkilot.

O‘zbekiston Respublikasi Prezidentining 2018-yil 4-iyuldagi PQ-3837-son
“Davlat organlari huzurida jamoatchilik kengashlari faoliyatini tashkil etish chora-
tadbirlari to‘g‘risida”gi qarorida:

- 1-bandida har bir davlat organi huzurida jamoatchilik kengashini tashkil etish
to‘g‘risidagi taklif ma’qullangan,;

- 3-bandida jamoatchilik kengashi davlat organi rahbarining garori bilan tashkil
etiladi va tasdiglangan nizom asosida faoliyat yuritilishi belgilingan bo’lib, tijorat banklari
alohida ko‘rsatilmagan.

“Banklar va bank faoliyati to‘g‘risida”gi Qonun 15-moddasiga muvofiq, banklar
aksiyadorlik jamiyati shaklida tashkil etiladi. “O‘zsanoatqurilishbank™ ATBning tashkiliy-
huquqiy shakli aksiyadorlik tijorat bankidir.

O‘zbekiston Respublikasi Prezidentining 2021-yil 16-iyundagi PF-6247-son
“Davlat organlari va tashkilotlarining faoliyati ochiqligini ta’minlash, shuningdek,
jamoatchilik nazoratini samarali amalga oshirishga doir qo‘shimcha chora-tadbirlar
to‘g‘risida”gi Farmoni hamda 2022-yil 14-iyundagi PF-154-son “Davlat organlari va
tashkilotlari faoliyatining ochiglik darajasini oshirish va baholash tizimini joriy etish
chora-tadbirlari to‘g‘risida”gi Farmoni ochiqlikni ta’minlash va baholashga oid
talablarni belgilaydi.

Shu bilan birga, PF-154-son Farmon bilan tasdiglangan metodikada jamoatchilik
kengashining faoliyati samaradorligi, shu jumladan uning faoliyatiga oid ma’lumotlarni
rasmiy veb-saytda e’lon qilish baholash mezonlaridan biri sifatida nazarda tutilgan.

Yugoridagi hujjatlar talablariga ko‘ra, “O¢‘zsanoatqurilishbank” ATB davlat
organi yoki davlat muassasasi emas, aksiyadorlik jamiyati shaklidagi tijorat banki
hisoblanadi. Shu sababli PQ-3837-son garorda davlat organlari huzurida jamoatchilik
kengashini tashkil etishga oid belgilangan tartib bankka bevosita tatbiq etilishi mazkur
garor matnidan kelib chigmaydi.

Shu munosabat bilan, bankda PQ-3837-son garor asosida jamoatchilik kengashi
tashkil etilmagan. Mazkur sahifada jamoatchilik kengashining tarkibi, yig‘ilishlari va
faoliyati bo‘yicha ma’lumotlar mavjud emasligi bankning yuqorida bayon etilgan
tashkiliy-huqugiy magomi hamda jamoatchilik kengashini tashkil etishga oid garorning
qo‘llanish doirasi bilan bog‘liq. Bu holat bankning qonunchilikda nazarda tutilgan boshga
ochiqlik va axborot e’lon qilish majburiyatlariga taallugli emas.



